
ABİTURİYENTLƏRƏ “HİDROGEN” MÖVZUSUNUN İZAHI 

 

N.Ə. Əkbərov, N.A. Novruzova  

Azərbaycan Dövlət Pedaqoji Universiteti 

E-mail: adpu-kimya@mail.ru 

 
Xülasə: Bu məqalə Dövlət İmtahan Mərkəzinin kimya fənni üzrə IV qrupa qəbul 

proqramına uyğun “Hidrogen” mövzusunun ardıcıl şəkildə izahına həsr 

edilmişdir. Məqalədə hidrogenin ümumi xarakteristikası,  hidrogen atomunun 

quruluşu və Dövri sistem cədvəlindəki mövqeyi, təbiətdə yayılması, alınması, 

fiziki və kimyəvi xassələri, tətbiqi sistemli şəkildə şərh olunmuşdur. 

 

Açar sözlər: hidrogen,  hidrogenin oksidi, su, hidrogen peroksid, hidridlər, qeyri-polyar 

molekul, kovalent birləşmə, dipol, polyar molekul, hidrogen rabitəsi. 

 

 

Məlumdur ki, abituriyentlər bu və ya digər fənn üzrə qəbul imtahanlarına 

hazırlaşərkən, ümumtəhsil məktəblərində həmən fənn üzrə bütün siniflərdə 

keçilən və qəbul proqramına uyğun olan materialların hamısını (aşağı siniflərdən 

tutmuş XI sinifdə keçirilən materiallar da daxil olmaqla) öyrənməlidirlər. Belə ki, 

müəyyən mövzular üzrə olan materiallar aşağı siniflərdə səthi verilir və yuxarı 

siniflərə keçdikcə nisbətən dərinləşir. Abituriyentlər isə imtahanı müvəffəqiyyətlə 

vermələri üçün bütün materialı (istər aşağı, istərsə də yuxarı siniflərdə 

keçirilənləri) mükəmməl bilməlidirlər. Ona görə də qəbul proqramındakı mövzu-

ların sistemli şəkildə izahı abituriyentlərə çox köməklik edərdi. Məsələn, hidrogen 

barədə müəyyən məlumatlar VII sinifdə verildiyi halda, onun oksidləşdirici və 

reduksiyaedicilik qabiliyyəti, üzvi maddələrə münasibəti isə IX, X və XI 

siniflərdə keçilir. 

 “Hidrogen” mövzusunu aşağıdakı ardıcıllıq və sistematika ilə öyrənmək 

mənimsənilən materialın uzun müddət yaddaşlarda qalmasına köməklik edərdi. 

Belə ki:  

1. Hidrogenin ümumi xarakteristikası. Hidrogen elementi latınca 

hidrogenium (hidro - su,  genos - əmələ gətirən deməkdir) adlanır və haş kimi 

oxunur.  

Onun: 

Kimyəvi işarəsi – H 

Oksidləşmə dərəcələri - +1, 0, -1 

Valentliyi – I 

 Z(H)=1; Ar(H)=1; 11H 

Dövri sistem cədvəlindəki yeri – I D; IA və ya VIIA 

Elektron formulu  - 1s1 

Qrafik  elektron formulu  -  

Molekul formulu – H2 

2. Hidrogen atomunun quruluşu və dövri sistem cədvəlindəki mövqeyi. Hid-

rogen atomu ən sadə quruluşa malikdir: nüvəsi 1 protonludur və 1s-orbitalında  

yeganə bir elektronu var: 

 
 

Hidrogen atomunun belə quruluşu ona unikal xassələr verir. Belə ki: 

1. Hidrogen atomunun elektron təbəqəsi yalnız bir elektron orbitalına 

malikdir – 1s (bu orbitalda onun yeganə bir valent elektronu yerləşir     ). Ona 

görə də bu elektron müsbət yüklü nüvədən daxili elektronlar tərəfindən ekran-

laşmır (qorunmur). 

2. Hidrogen atomunun xarici elektron təbəqəsi bir elektron itirməklə və ya bir  

elektron qəbul etməklə davamlı elektron konfiqurasiyasına malik ola bilər:  

                        
         

3. Hidrogen atomu 1 p və 1 e- -dan ibarət olduğundan, çox kiçik ölçülüdür 

(H-nin kovalent radiusu minimum olub, 0,03 nm-dir). 

Ona görə də H atomu digər kimyəvi element atomlarından tamamilə fərqlənir 

və dövri sistem cədvəlində də xüsusi yerə malik olub, həm IA-, həm də VIIA-

yarımqrupunda yerləşir.  

Hidrogenin ona görə IA-yarımqrupunda yerləşir ki, o da IA-yarımqrupunun 

digər elementləri (qələvi metallar) kimi ns1-ümumi elektron quruluşuna malikdir 

və qeyri-metallarla, xüsusilə, halogenlərlə birləşmələrində qələvi metallar kimi 

xarici elektron təbəqəsindəki yeganə elektronunu itirərək, +1 oksidləşmə 

dərəcəsinə və davamlı elektron konfiqurasiyasına malik olur. Məsələn:   

Na0 - 1e- Na+;   H0 - 1e- H+ 

Na+Cl – H+Cl;  Na2
+O – H2

+O; Na3
+N – NH3

+ və s. 

Hidrogenin ona görə VIIA-yarımqrupunda yerləşir ki, o da VIIA-

yarımqrupunun digər elementləri (...ns2np5-ümumi elektron quruluşuna malik olan 

halogenlər) kimi metallarla və bəzi qeyri-metallarla (B, Si) birləşmələrində 

H
+ -

1e 

H0 
 

+1e 

halogenlər kimi xarici elektron təbəqəsinə bir elektron qəbul etməklə -1 

oksidləşmə dərəcəsinə və davamlı elektron konfiqurasiyasına malik olur.              

       Məsələn:  

Cl0 + 1e- Cl-;   H0 + 1e- H- 

NaCl- - NaH- (H- ionu şəklində hidridlərin tərkibində olur);  SiCl4
- – SiH4

-; 

BCl3
- – BH3

- və s. 

Fiziki xassələrinə görə də hidrogen halogenlərə daha yaxındır. Belə ki, o da  

flüor (F2) və xlor (Cl2) kimi adi şəraitdə ikiatomlu qazdır (H2) və aşağı ərimə və 

qaynama temperaturuna malikdir (Tqay.= –252,8 °С;  Tər.= –259,2 °С). 

Beləliklə, hidrogenin Dövri sistem cədvəlinin IA- və ya VIIA-yarımqrupunda 

yerləşməsi şərtidir. Sadəcə olaraq, hidrogen dövri sistemin  ilk elementidir. Hidro-

gen - digər kimyəvi elementlərdən fərqli olaraq, analoqu olmayan, xüsusi (unikal) 

bir  elementdir. 

 3. Hidrogenin izotopları. Hidrogenin 3 izotopu var. - protium (H) - 

deyterium (D) və  - tritium (T). Təbii hidrogen 99,985% protiumdan və 0,015% 

deyteriumdan təşkil olunmuşdur.  Tritium – davamsız radioaktiv izotopdur    (o 

özündən β-hissəciklər buraxır). Hidrogenin hər 3 izotopu eyni kimyəvi xassələrə 

malikdir, lakin onların fiziki xassələri fərqlidir (protiumun ərimə və qaynama 

temperaturu nisbətən kiçikdir; cəgvəl 1.1). 

           

 Cədvəl 1.1 

H2 və D2-nin fiziki xassələri 

Fiziki xassələr H2 D2 

Nisbi molekul kütləsi 2,016 4,028 

Ərimə temperaturu, oC –259,2 –254,5 

Qaynama temperaturu, oC –252,6 –249,4 

 

Hidrogenin hər hansı bir birləşməsinin deyteriumlu analoqu var. Deyteriu-

mun ən əhəmiyyətli birləşməsi ağır su adlanan deyterium oksiddir – D2O. Deyte-

rium oksid suyun elektrolizindən alınır. Bu zaman katodda H2 alınır; su D2O ilə 

zənginləşir. Bu metodla 100 l sudan D2O-nun  Н2О-da 7,5 ml 60%-li  məhlulunu 

almaq olur. Ağır su nüvə reaktorlarında neytronların yavaşıdıcısı kimi tətbiq 

edilir. 

         4. Hidrogenin təbiətdə yayılması. Hidrogen kainatda ən çox yayılmış 

kimyəvi element olub,  Günəşin və bir çox ulduzların kütləcə 90%-ini təçkil edir. 

Günəş sisteminin nəhəng planetləri – Yupiter və Saturn, əsasən, hidrogendən 

ibarətdir. Hidrogen təbiətdə yalnız  birləşmələr şəklində mövcuddur (Н2О, CH4, 

bütün üzvi birləşmələr və s.). O, Yer kürəsinin kütləcə 0,8%-ini təşkil edir.  

          Hidrogenin əsas və ən çox yayılmış təbii birləşməsi sudur. O, neftin, təbii 

qazın, bütün canlı orqanizmlərinin, bir çox mineralların tərkibinə daxildir. Ona 



1(81)2023 

 

 68 

sərbəst halda yalnız atmosferin yuxarı təbəqələrində rast gəlinir, həmçinin, vulkan 

qazlarında da olur (o həmişə yer atmosferindən kosmik fəzaya uçur). 

           5. Hidrogenin alınması. 

          a) Sənayedə. Dünyada hidrogenə tələbat çox olub, cənaye istehsalı hər il 50 

milyon tona çatır. Onu sənayedə bir neçə üsulla almaq olar: 

           1) Bəzi duzların (metalların gərginlik sırasında H-nə qədər olan metalların 

duzlarının) suda məhlulunun elektrolizindən - katodda su reduksiya olunur: 

2 H2O + 2 e− → H2 + 2 OH− və hidrogen qazı çıxır. Məsələn: 

2NaCl + 2H2O H2↑ + 2NaOH + Cl2↑ 

          Suyun sabit elektrik cərəyanın təsirindən parçalanması ilə daha  təmiz 

hidrogen almaq mümkündür. Bu zaman katodda hidrogen, anodda isə oksigen 

qazı ayrılır: 

2H2O 2H2↑ + O2↑ 

          2) Kömürün konversiyası ilə. Közərmiş kömürün üzərin-dən oC-də 

su buxarı buraxdıqda “su qazı” (H2, H2O və CO-dan ibarət qarışıq) adlanan qaz 

qarışığı alınır: C + H2O  CO↑ + H2↑ 

          Sonra su qazı 450oC-də Fe2O3 katalizatorunun üzərindən buraxılır, nəticədə 

CO ilə reaksiyaya girərək H2 əmələ gətirir: CO + H2O (buxar)  CO2↑ + H2↑ 

          CO2 da reaksiya qarışığından yüksək təzyiq altında suda həll edilməklə 

ayrılır. 

          3) Təbii qazdan alınma. Hidrogenin böyük miqdarının  sənayedə müasir 

alınma metodu metanla zəngin təbii qazın su buxarı ilə konversiyasına əsaslanır. 

Bu prosesin birinci mərhələsində  təbii qazın su buxarı ilə qarışığı oC-də 

nikel katalizatorunun üzərindən buraxılır:  CH4 + H2O CO + 3H2  
                                                                                        sintez qaz 

          Alınmış qarışıq ammonyakın sintezində hidrogen mənbəyi kimi tətbiq edilir 

(Haber-Boş prosesində): N2(q) + 3H2(q)  2NH3(q) + 91,8 кC 

          Bunun üçün prosesin ikinci mərhələsində sidviq reaksiyası aparılır, sonra 

CO2 yuxarıda göstərilən metodla qarışıqdan çıxarılır.  

          Təbii qazdan hidrogeni metanın olsigenlə katalitik oksidləşməsindən də 

almaq olar: 2CH4(q) + O2(q) 2CO(q) + 4H2(q) 

          Metanın karbon dioksidlə reaksiyasından da sintez-qaz alınır:  

CH4 + CO2  2CO + 2H2↑ 

          Hidrogeni metanın müxtəlif temperaturlarda parçalanma-sından da almaq 

mümkündür. Belə ki: 1000oC-də kömür və hidrogen, 1500oC-də asetilen və 

hidrogen, 550-600oC-də katalitik parçalanmadan isə etilen və hidrogen alınır: 

CH4  C + 2H2 

2CH4 C2H2 + 3H2 

2CH4 C2H4 + 2H2 

          4) Karbohidrogenlərin krekinqi və ya riforminqi ilə. Hidrogeni, həmçinin, 

neftin emalı zamanı karbohidrogenlərin krekinqi və ya riforminqi prosesləri 

zamanı əlavə məhsul kimi də almaq mümkündür. Belə ki, krekinq zamanı uzun C 

zəncirli alkanlar oksigensiz şəraitdə yüksək temperatura qədər qızdırılır, nəticədə 

onlar nisbətən kiçik alkanlara və alkenlərə parçalanır. Bu zaman paralel olaraq, 

dehidrogenləşmə, tsiklləşmə və s. proseslər də baş verir və H2 də alınır. Məsələn, 

n-heksanın krekinqində olduğu kimi: 

C6H14    C6H12 (və izomerləri) +  H2 

          Riforminq prosesində də əsas məhsullarla yanaşı, H2 də alınır. Məsələn: 

 
         5) Közərdilmiş dəmir üzərindən su buxarı keçirməklə: 

3Fe + 4H2O  Fe3O4 + 4H2↑ 

          Bu üsul adətən, texnikada tətbiq edilir. 

          b) Labaratoriyada da hidrogeni müxtəlif üsullarla almaq mümkündür: 

          1) Metalların gərginlik sırasında H-nə qədər olan metalların  turşularla 

(HCl və H2SO4(duru) və s.) qarşılıqlı təsirindən hidrogeni almaq mümkündür. Qeyd 

etmək lazımdır ki, bura HNO3 və H2SO4 (qatı) aid deyil. Məsələn: 

Zn + H2SO4(duru) ZnSO4+H2↑;       Fe + H2SO4(duru)  FeSO4+H2↑ 

             Zn + 2HCl  ZnCl2 + H2↑;              Mg + 2HCl  MgCl2 + H2↑ 

          Bu məqsədlə, adətən Zn və duru xlorid turşusundan istifadə edilir və proses 

Kipp aparatında aparılır. 

          2) Suyun elektrolizindən. Qələvilərin və ya turşuların suda duru məhlulunun 

elektrolizindən katodda hidrogen ayrılır:  

2H3O
+ + 2e-  H2↑ + 2H2O və ya:  2H2O 2H2 + O2 

         3) Qələvilərin amfoter xassəli metallara təsirilə. Məsələn: 

2Al + 2NaOH + 2H2O   2NaAlO2 + 3H2↑ 

2Al + 6NaOH + 6H2O  2Na3[Al(OH)6] + 3H2↑ 

2Al + 2NaOH + 6H2O   2Na[Al(OH)4] + 3H2↑ 

Zn + 2NaOH   Na2ZnO2 + H2↑ 

Zn + 2NaOH + 2H2O  Na2[Zn(OH)4] + H2↑ 

Si + 2NaOH + H2O   Na2SiO3 + 2H2↑ 

Si + 4NaOH   Na2SiO3 + 2H2↑ 

Si + Ca(OH)2 + 2NaOH  Na2SiO3 + 2H2↑ 

          4) Metalların gərginlik sırasında H-nə qədər olan metalların  su ilə 

qarşılıqlı təsirindən.  Qələvi və qələvi-torpaq metalların su ilə adu şəraitdə (qələvi 

və hidrogen alınır), digər orta aktiv metallar isə qızdırmaqla (oksid və hidrogen 

alınır) qarşılıqlı təsirdə olur. Məsələn: 

2Na + 2H2O  2NaOH + H2↑;     Ca + 2H2O Ca(OH)2 + 2H2↑ 

Zn + H2O   ZnO + H2↑;           3Fe + 4H2O  Fe3O4 + 4H2↑ 

          5) Aktiv metal hidridlərinin su ilə qarşılıqlı təsirindən (qələvi və H2 alınır).  

Məsələn: NaH + H2O  NaOH+H2↑; CaH2+2H2O  Ca(OH)2 + 2H2↑ 

          6) Tərkibində aktiv H atomu olan (–OH, -SH, -NH2-qru-pu olan üzvi 

maddələrin - spirtlərin, fenollarım, üzvi turşuların, tiollaın, birli- və ikili aminlərin 

və s.) aktiv metallarla qarşılıqlı təsirindən də hidrogen almaq olar: 

2CnH2n+1OH + 2Na 2CnH2n+1ONa + H2↑ 

2CH3OH + 2Na  2CH3ONa + H2↑    

CnH2n(OH)2 + 2Na  CnH2n(ONa)2 + H2↑ 

2CnH2n-1(OH)3 + 6Na  2CnH2n-1(ONa)3 + 3H2↑ 

   2C6H5OH + 2Na 2C6H5ONa + H2↑ 

2HCOOH + 2Na  2HCOONa + H2↑ 

          6.Hidrogenin xassələri. 

         a) Fiziki xassələri. Hidrogen rəngsiz, iysiz, dadsız, ən yüngül qazdır. Suda 

pis həll olur. Hidrogen havadan 14,5 dəfə yüngüldür (29:2=14,5). Hidrogen adi 

şəraitdə kimyəvi cəhətdən fəal deyil. Onun molekulu davamlıdır. Bir molekul 

hidrogeni atomlara parçalamaq üçün 420 kC enerji tələb olunur. Hidrogen 

palladium lövhə tərəfindən yaxşı adsorbsiya olunur (1 həcm palladiumda 900 

həcm hidrogeni udur). Hidrogenin azot, oksigen, flüorla qarşılıqlı təsirindən 

hidrogen rabitəsi yaranır. H-H rabitəsi qeyri polyar kovalent rabitədir. 

          b) Kimyəvi xassələri. Hidrogen sərbəst halda həm oksidləşdirici, həm də 

reduksiyaedici xassələrə malik olur. H2 molekulunda H-H rabitə enerjisi çox 

olduğundan, adi şəraitdə onun altivliyi də azdır. Belə ki, adi temperaturda o yalnız 

flüorla (hətta qaranlıqda belə) və xlorla (işıqda) reaksiyaya girir. Yüksək 

temperaturda isə hidrogenin aktivliyi xeyli artır və bir çox bəsit və mürəkkəb 

maddələrlə (üzvi və qeyri-üzvi) birbaşa qarşılıqlı təsirdə olur: 

          a) VIIA-yarımqrupundan olan elementlərin əmələ gətirdiyi  bəsit 

maddələrlə (halogenlərlə): 

              H2 + F2  2HF↑ (qaranlıqda);    H2 + Cl2 2HCl↑ (işıqda) 

H2 + Br2  2HBr↑;                 H2 + J2  2HJ↑ 

          b) VIA-yarımqrupundan olan bəzi qetri-netalların  əmələ gətirdiyi  bəsit 

maddələrlə: 2H2 + O2 2H2O;    H2 + S H2S↑ 

          Hidrogenin oksigenlə reaksiyası partlayışla gedir. Hidrogen qazı oksigendə 

yandığı zaman temperatur 3000 -ə çatır. Ona görə də hidrogenin saf oksigendə 

yanması metalların qaynaq edilməsi və kəsilməsi işlərində tətbiq olunur. Buna 

hidrogen qaynağı da deyilir. Hidrogen və oksigendən ibarət qaz qarışığı 

(V(H2):V(O2)=2:1 həcm nisbətində götürülmüş)  guruldayıcı qaz adlanır. 

Hidrogen kükürdlə reaksiyaya daxil olub lax yumurta iyi verən H2S qazı əmələ 

gətirir.  

          c) VA-yarımqrupundakı qeyri-metallardan yalnız azotun əmələ gətirdiyi  

bəsit maddə ilə: 

3H2 + N2 2NH3;  H2 + P  

          Hidrogen azot ilə temperatur və katalizatorun təsiriylə təzyiq altında 

reaksiyaya daxil olduqda ammonyak- kəskin iyli qaz ayrılır. 

          d) IVA-yarımqrupundakı qeyri-metallardan yalnız karbonun əmələ gətirdiyi  

bəsit maddə (amorf kömürlə) ilə: 

2H2 + C  CH4 ;  H2 + Si / 

          Qeyd etmək lazımdır ki, hidrogen qetri-metalların  əmələ gətirdiyi  bəsit 

maddələrlə reaksiyalarda (a-d-dəkilərdə) reduksiyaedici olur və onun +1 

oksidləşmə dərəcəsinə malik uçucu binar birləşmələri alınır. 

          e) IIIA-yarımqrupundakı elementlərin əmələ gətirdiyi  bəsit maddələrin heç 

birilə bilavasitə reaksiyaya daxil olmur: H2 + B /;   H2 + Al / 

          f) IIA-yarımqrupundan olan bəzi netalların (qələvi-torpaq metalların) 

əmələ gətirdiyi  bəsit maddələrlə (hidridlər verir). Məsələn:  

Ca + H2 CaH2;   Ba +  H2  BaH2 

          g) IA-yarımqrupundan olan  netalların (qələvi metalların) əmələ gətirdiyi  

bəsit maddələrlə (hidridlər verir). Məsələn: 

2Na + H2 NaH;   2K +  H2  2KH 

          Yüksək temperatur və təzyiq altında gedən bu reaksiyalarda (f- və g-dəki) 

hidrogen oksidləşdirici olur və nəticədə hidridlər alınır (onları yalnız aktiv 

metalların H2 ilə reaksiyasından almaq olur, passiv metallar isə H2 ilə reaksiyaya 

girmir). Hidridlərdə hidrogenin oksidləşmə dərəcəsi -1-dir. Xarici görünüşünə və 

bir çox fiziki xassələrinə görə hidridlər halogenidlərə oxşayır. Məsələn, NaH – 

zahirən NaCl-ə oxşar ağ kristal maddədir. Lakin onların kimyəvi xassələri kəskin 

fərqlənir. Belə ki,  NaCl suda həll olaraq, ionlarına dissosiasiya edir, NaH isə 

suyun təsirindən parçalanır: NaH + H2O   NaOH + H2↑ 

          Həm də halogenidlərdən fərqli olaraq, hidridlər ərimə temperaturuna qədər 

qızdırıldıqda parçalanır. Məsələn: 2KH  2K +  H2↑ 

          Amfoter xassəli metallar, məsələn, Al və Be hidrogenlə reaksiyaya daxil 

olmur. Onların hidrogenli birləşmələri dolayı yolla alınır. Məsələn: 

AlCl3 + 3LiH  AlH3 + 3LiCl 

BeCl2 + 2LiH BeH2 + 2LiCl 

          Hidrogen qeyri metallardan Si, P və nəcib qazlarla  reaksiyaya daxil olmur. 

Si və P-un hidrogenli birləşmələri dolayı yolla alınır. Məsələn: 

Ca3P2 + 6HCl  3CaCl2 + 2PH3↑ 

Mg2Si + 4HCl  2MgCl2 + SiH4↑ 

          Hidrogen bəzi mürəkkəb maddələrlə də reaksiyaya girir: 

          a) Az və orta aktivli metalların oksidlərindən metalı reduksiya edir. 

Hidrogenin bu xassəsindən metallurgiya sənayesində bir qrup metalları almaq 

üçün istifadə olunur (piromettallurgiya sənaye üsulundakı hidrogenotermiya 

metodu). Məsələn,  Zn, Cr, Fe, Cu, W, Mo və s. metalları hidrogenotermiya 

metodu ilə almaq olur (aktiv metalları bu üsulla oksidindən reduksiya etmək 

mümkün deyil; ona görə ki, alınan su yenidən həmən metalla reaksiyaya daxil 

olur): 

WO3 + 3H2  W + 3H2O;      CuO + H2  Cu + H2O 

Cr2O3 + H2   2Cr + 3H2O;  ZnO + H2 Zn + H2O 

Fe2O3+3H2  2Fe+3H2O;  Fe3O4+4H2  3Fe + 4H2O 

Ag2O + H2  2Ag+H2O;       MoO3+3H2 Mo+3H2O 

          b) Ag2SO4 (quru duzundan)  gümüşü reduksiya edir: 

Ag2SO4 + H2  2Ag + H2SO4 

         c) Hidrogen bəzi qeyri-metal oksidləri ilə də reaksiyaya daxil olur. Məsələn, 

sənayedə çox mühüm olan reaksiya - sintez qazından (CO və H2)  metanolun 

alınması:  

CO + 2H2  CH3OH 

          d) Bəzi üzvi birləşmələr hidrogen ilə reaksiyaya daxil olur. Tərkibində π-

rabitəsi olan bütün karbohidrogenlər (alkenlər və tsikloalkanlar – 1, alkadienlər və 

alkinlər – 2,   arenlər isə 3 mol H2 birləşdirir) katalitik hidrogenləşərək, müvafiq 

doymuş birləşmələrə çevrilir. Məsələn: 

Aldehidlərin hidrogenləşməsindən birli-, ketonların hidrogenləşməsindən 

isə ikili spirtlər alınır. Məsələn:  

 

       
           Maye yağların hidrogenləşməsindən bərk yağlar alınır. Məsələn: 

 
          Nitrobirləşmələrin hidrogenləşməsindən aminlər alınır. Məsələn: 

 
          Doymamış karbon turşularının hidrogenləşməsindən doymuş turşular alınır. 

Məsələn, olein turşusu hidrogenlə reaksiyaya daxil olduqda stearin turşusunu 

əmələ gətirir: C17H33COOH + H2  C17H35COOH 

            7. Hidrogenim tətbiqi. Hidrogen kimya sənayesinin bir çox bölmələrində 

tətbiq olunur. Metil spirtinin, HCl-in, NH3-ın sintezində (ammonyakdan da naşatır 

spirtinin, nitrat turşusunun, gübrələrin sintezində istifadə olunur), aerostatların 

(yəni hava şarları) doldurulmasında istifadə olunur.  

          Maye yağların bərk yağlara çevrilməsində geniş istifadə olunur. Hidrogen 

qazı gələcəyin ən təmiz yanacağıdır. Çünki hidrogen yandıqda çoxlu istilik 

enerjisi verir və onun yanma məhsulu yalnız su buxarı olur. Su buxarı isə havanı 

çirkləndirməyən maddədir. Onagörədə hidrogendən mühərriklərdə yanacaq kimi 

istifadə olunur. Metalların reduksiya edilməsində, kəsilməsi və qaynaq 

edilməsində istifadə olunur. Belə ki, hidrogen oksigenlə reaksiyaya daxil olduqda 

küllü miqdarda istilik ayrılır və temperatur 3000  qalxdığına görə həmin 

temperaturla metalların kəsilməsi və qaynaq edilməsində istifadə olunur. 

 

 

 

 

 

İstifadə edilmiş ədəbiyyat: 

 
1. Е.В.Тяглова. Исследовательская 

деятельность учащихся по химии: 

метод.пособие.- М.: Глобус, 2007  

2. Кузьменко Н.Е., Еремин В.В., Попков 

В.А. Начала химии, Современный курс 

для поступающих в вузы. Т.1/ 

Кузьменко Н.Е. и др.-16-е изд., перераб. 

и доп.-М.:Экзамен, 2016  

 

3. N.Ə.Əkbərov, N.A.Novruzova, 

U.Ş.Baxşıyeva, K.C.Mehdizadə. 

Ümumtəhsil məktəblə-rində ümumi 

kimya müasir təsəvvürlərdə. Dərs 

vəsaiti. ADPU, Bakı, 2021, 480 s. 

 

 

 



Kimya məktəbdə 

 

75 

Н.А. Акперов, Н.А. Новрузова 

Разъяснение тема «Водород» абитуриентам 

 

РЕЗЮМЕ 

 

Данная статья посвящена последовательному объяснению темы «Водород» 

по программе приема в IV группу по химии Государственного экзамена-ционного 

центра. В статье систематически объясняются общие харак-теристики водорода, 

структура атома водорода и его положение в перио-дической таблице, его 

распространение в природе, его приобретение, его физические и химические 

свойства и его применение. 

 

Ключевые слова: водород, оксид водорода, вода, перекись водорода, гидриды, 

неполярная молекула, ковалентная связь, диполь, полярная 

молекула, водородная связь. 

 

 

N.A. Akbarov, N.A.Novruzova 

Explanation of the subject "Hydrogen" to applicants 

 

SUMMARY 

 

This article is dedicated to the consistent explanation of the topic "Hydrogen" 

according to the IV group admission program for chemistry of the State Examination 

Center. In the article, the general characteristics of hydrogen, the structure of the 

hydrogen atom and its position in the periodic table, its distribution in nature, its 

acquisition, its physical and chemical properties, and its application are explained in a 

systematic way. 

 

Key words: hydrogen, hydrogen oxide, water, hydrogen peroxide, hydrides, non-polar 

molecule, covalent bond, dipole, polar molecule, hydrogen bond. 


